
1. Իրավական ակտի անհրաժեշտությունը (նպատակը)
ՀՀ կառավարության 2023 թվականի դեկտեմբերի 28-ի Հայաստանի Հանրապետության կառավարության մի շարք որոշումներում փոփոխություններ ու լրացումներ կատարելու և «Երևանի N 1 տուն-ինտերնատ», «Տնային պայմաններում միայնակ տարեցների և հաշմանդամների սոցիալական սպասարկման կենտրոն», «Նորքի տուն-ինտերնատ», «Վարդենիսի նյարդահոգեբանական տուն-ինտերնատ» և «Ձորակ» հոգեկան առողջության խնդիրներ ունեցող անձանց խնամքի կենտրոն» պետական ոչ առևտրային կազմակերպությունները վերանվանելու մասին N 2341-Ն որոշման 4-րդ կետի համաձայն՝ «Տնային պայմաններում միայնակ տարեցների և հաշմանդամների սոցիալական սպասարկման կենտրոն» պետական ոչ առևտրային կազմակերպությունը վերանվանվել է «Օթևան» պետական ոչ առևտրային կազմակերպության: Վերջինիս գործունեության հիմնական նպատակներից են հանդիսանում պետական սոցիալական բնակարանային ֆոնդի կացարաններում բնակվելու իրավունք ունեցող անձանց (Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման NN 1 և 2 հավելվածներում նշված անձանց) կացարաններով ապահովումը և այլ սոցիալական ծառայությունների տրամադրման կազմակերպումը, ինչպես նաև՝ որպես սոցիալական բնակարանային ֆոնդ, անհատույց օգտագործման իրավունքով ամրացված շենքերի, շինությունների ընդհանուր օգտագործման ենթակա տարածքների սպասարկումը և պահպանումը:
Վերոնշյալ գործառույթներն պատշաճ իրականացնելու, ինչպես նաև բնակվող շահառուների կեցության համար ապահով և անվտանգ միջավայր ստեղծելու, հասարակական կարգի վերահսկողությունը, տարածքում գտնվող անձանց պատշաճ վարքագիծը, նյութական արժեքների չարտոնված տեղաշարժի վերահսկողությունն ապահովելու նպատակով՝ «Օթևան» պետական ոչ առևտրային կազմակերպության Թբիլիսյան խճուղի 3/14 հասցեում գտնվող սոցիալական բնակարանային ֆոնդի շենքում նախատեսվում է ներդնել պահնորդական ծառայություն, որը սակայն արդյունավետ չի լինի և իր նպատակին չի ծառայի՝ առանց շուրջօրյա տեսահսկաման համակարգի լիարժեք ներդրման, որի համար անհրաժեշտ է տրամադրել 963.2 (ինը հարյուր վաթսուներեք հազար երկու հարյուր) հազ. դրամ:

0. Կարգավորման հարաբերությունների ներկա վիճակը և առկա խնդիրները
	 «Օթևան» պետական ոչ առևտրային կազմակերպության Թբիլիսյան խճուղի 3/14 հասցեում գտնվող սոցիալական բնակարանային ֆոնդի շենքն ունի 45 սենյակ, շուրջ 81 շահառու և մոտ 2290քմ տարածք: Վերլուծելով և ամփոփելով նախորդ տարիների փորձը՝ ՀՀ աշխատանքի և սոցիալական հարցերի նախարարությունն արձանագրել է սոցիալական բնակարանային ֆոնդի կացարաններ ապօրինի ներխուժելու և բնակելի տարածք զբաղեցնելու, ինչպես նաև հակաիրավական և հակասոցիալական վարքագծի դրսևորումների դեպքեր թե շահառուների, թե կողմնակի անձանց կողմից: Տեսահսկման համակարգի լիարժեք ներդրումը շուրջօրյա ռեժիմով հասանելիություն կապահովի շենքի մուտքերին, միջանցքներին և հարակից տարածքին՝ կանխելով վերը նշված ոչ իրավաչափ գործողությունները:
    
	1.2 Առկա խնդրի առաջարկվող լուծումը

	Նախագծի ընդունմամբ, հնարավորություն կտրվի «Օթևան» պետական ոչ առևտրային կազմակերպության Թբիլիսյան խճուղի 3/14 հասցեում գտնվող սոցիալական բնակարանային ֆոնդի շենքում ապահովել հասարակական կարգը, շահառուների՝ Հայաստանի Հանրապետության օրենսդրությամբ սահմանված կարգով իրավունքների իրացումը և սոցիալական տանը բնակվելու համար սահմանված ընդհանուր համակեցության կանոնները:
2.Կարգավորման առարկան
 Նախագծով կարգավորվում է «Օթևան» պետական ոչ առևտրային կազմակերպության Թբիլիսյան խճուղի 3/14 հասցեում գտնվող սոցիալական բնակարանային ֆոնդի շենքի, շինությունների ընդհանուր օգտագործման ենթակա տարածքները սպասարկելու և պահպանելու պատշաճ կազմակերպումը, ինչպես նաև բնակվող շահառուների կեցության համար ապահով և անվտանգ միջավայր ապահովելու՝ ՀՀ օրենսդրությամբ սահմանված պահանջների իրականացումը: 

    
   3. Իրավական ակտի կիրառման դեպքում ակնկալվող արդյունքը 

Իրավական ակտի ընդունման արդյունքում ակնկալվում է բացառել սոցիալական բնակարանային ֆոնդի շենքի շահառուների կամ այլ անձանց հակաիրավական գործողությունները, հավուր պատշաճի իրականացնել շենքի և նյութական այլ արժեքների պահպանությունը և ապահովել համակեցության կանոնները:

    4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
 
Առաջարկվում է Տարեց  և (կամ) հաշմանդամություն ունեցող անձանց խնամքի տրամադրում, կյանքի դժվարին իրավիճակում հայտնված անձանց սննդի կազմակերպում և կացարանով ապահովում 1032 ծրագրի Տարեց և (կամ) հաշմանդամություն ունեցող անձանց տնային պայմաններում խնամքի ծառայություններ 11002 միջոցառման 2024 թվականի պետական բյուջեի ազատ միջոցներից 963.2 հազ. դրամն ուղղել տեսանկարահանող սարքերի ձեռքբերմանը:
    5.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.

Ներկայացվող նախագիծը չի բխում ռազմավարական փաստաթղթերից։

